
Republika e Kosovës                                                                              Komuna e Gjilanit
Republika Kosova                                                                                    Opstina Gnjilane
Republic of Kosovo                                                                             Municipality of Gjilan
                                                                                                                   Gilan Belediyesi

                                                             EKSTRAKT
Seanca e jashtëzakonshme  e Kuvendit Komunal e mbajtur me datë  09.01.2026 në orën 10:00 në objektin e SH.M.A.T “Sahit Baftiu”në Gjilan, me këtë:

R E N D    P U N E
Mbledhjen e kryesoi kryesuesja  e kuvendit Krenare Latifi Kqiku e cila  përshëndeti të pranishmit dhe hapi rendin e punës.

1. Miratimi i buxhetit për vitin 2026
2. Emërimi i nënkryetarit të Komunës për Komunitete

1. Konstatimi i prezencës së anëtarëve të Kuvendit 
Përveç anëtarëve të kuvendit në mbledhje prezantuan: kryetari Alban Hyseni, mediat e shkruara dhe ato elektronike.
Munguan: Arbër Ismajli dhe Daniela Stojanovic.

Betimi solemn i anëtarit Renan Imami.

1. Miratimi i buxhetit për vitin 2026

Alban Hyseni: buxheti i përgjithshëm i komunës tonë për vitin 2026 është 42 milionë euro apo  41.928.924.
Në këtë buxhet janë paraparë pagat për mallra dhe shërbime, në shërbime komunale dhe subvencione.

Krenare L. Kqiku: i ftoj me radhë nga një anëtar të subjekteve politike që të deklarohen.

Besnik Shala: në emër të grupit LVV-së e përkrahim buxhetin e vitit 2026. 

Gentrit Murseli: buxhetin që po e shqyrtojmë sot nuk është vetëm një dokument financiar ky është vendimi më i rëndësishëm që kjo qeverisje merr për vitin 2026.
Është dokumenti që përcakton  cilat projekte do të realizohen, cilat lagje dhe fshatra do të përfitojnë dhe cilat do të mbesin edhe 1 vit pa investime.
Duke e ditur këtë peshë dhe përgjegjësi ne LDK zotohemi sot publikisht se nga kjo mbledhje e deri në mbledhjen e fundit të këtij mandati do të jemi opozitë parimore, opozitë e përgjegjshme, opozitë që do të jetë zëri i çdo  qytetari të Gjilanit dhe si opozitë që do të përkujdeset për çdo euro dhe projekt që del nga ky buxhet.
Sa i përket procesit të konsultimit dua ta përshëndes faktin që këtë vit kryetari i komunës ka reflektuar dhe ka përfshirë opozitën në diskutime buxhetore.
Para se të flasim për vitin 2026 është e domosdoshme të flasim për mënyrën se si është menaxhuar buxheti në 4 vitet paraprake dhe për gjendjen reale ku ndodhemi sot.
Po hymë në vitin e 5 të qeverisjes LVV dhe kryetarit Alban Hyseni dhe faktet janë këto të thjeshta dhe të pa konstestueshme.
5 vite qeverisje 0 projekte kapitale të përfunduara nga kjo qeverisje asnjë projekt i marr i mbyllur deri në fund.
5 vite qeverisje 5 raporte negative të auditimit.
5 vite qeverisje asnjëherë përfitues nga granti i performancës.
5 vite qeverisje qindra punësime dhe nepotizëm familjar, klanor dhe partiak, dukuri që nuk i shkon përshtati asnjë qeverisje serioze dhe transparente.
5 vite qeverisje dhjetëra abuzime me kontrata publike.
5 vite qeverisje jemi komuna e dytë në Kosovë me më së shumti projekte të pashfrytëzuara  dhe tani pas kësaj pasqyre le ta analizojmë buxhetin e propozuar për vitin 2026.
Buxheti i përgjithshëm prej 42 milionë € paraqet buxhetin më të lartë ndonjëherë për komunën e Gjilanit por fatkeqësisht vetëm 16.36 % e tij janë të dedikuara për investime kapitale e përqindja më e ulët ndonjëherë për këtë kategori.
Me një shikim shumë të thjeshtë dhe një analizë bazike vërejmë disa elemente serioze shqetësuese.
Siç e dimë të gjithë buxheti përbëhet nga 4 kategori kryesore për paga dhe mëditje, mallra dhe shërbime, subvencione dhe transfere dhe investime kapitale.
Te pagat buxheti është rritë rreth 11 %   sot kjo kategori përbëhet mbi 55 % të buxhetit të përgjithshëm të komunës dhe shtrohet pyetja çfarë tregon kjo logjikë e qeverisjes?
Për anëtarët e kuvendit  të cilët janë për herën e parë  në kuvend dua t’ju bëj me dije diçka që është shumë interesante.
Dua tju kujtoj se në planifikimet e hershme buxhetore të kësaj qeverisje në vitin 2023 ishte paraparë që në vitin 2026 investimet kapitale do të jenë mbi 9 milionë € sot jemi me rreth 3 milionë € më pak.
Ky është dështim i qartë në planifikim por edhe në menaxhim financiar.
Të nderuar kolegë LDK nuk është vetëm për të kritikuar ne jemi këtu për të propozuar zgjidhje konkrete dhe projekte reale nga të cilat përfitojnë qytetarët.
Për të qenë absolutisht korrekt listën e projekteve dhe të propozuara e kemi dorëzuar një ditë para kësaj seance në zyrën e kryesueses së kuvendit që t’ju japim pak kohë për shqyrtim që ta kemi të qartë që shumica e projekteve kanë mundësi reale të realizimit për këtë vit sepse disa nga to i kemi planifikuar edhe në vitet e kaluara disa të tjera janë në fazën përfundimtare dhe vetëm një pjesë prej tyre duhet të buxhetohen për herë të parë.
Shumë afër objektit ku ndodhemi sot gjendet e ashtuquajtura si zonë fshat i lumtur ku miliona € investime nga donatorët kanë mbetur të pashfrytëzuara, pa mirëmbajtje dhe me rrezik serioz degradimi  dhe humbje të vlerës së investimit.
Për funksionalizimin dhe ruajtjen e kësaj zone propozojmë ndarjen e mjeteve në vlerë 300.000 €.
Që nga vitit 2020 është kërkesë e vazhdueshme e banorëve të lagjes Arbëria investimi infrastrukturor në qendër të lagjes andaj ne propozojmë ndërtimin e trotuarit ne vlerë 30.000 €, rregullimin e parkut në vlerë rreth 100.000 €.
Është i domosdoshëm investimi në banesat kolektive që janë në gjendje shumë të rëndë, në fazën e parë të përfshirjes kërkojmë që të përfshihen banesat në lagjen Iliria në vlerën e përgjithshme financiare 250.000 €.
Gjendja e mjerueshme e rrugës kryesore në hyrje të fshatit Livoq i Ulët paraqet nevojë urgjente për investim andaj ne kërkojmë riasfaltimin e rrugës Islam Islami dhe rregullimin e trotuarit me gjatësi 360 metra në vlerën e përgjithshme prej 65.000 €.
Reshjet e fundit dhe shembja e dheut kanë rrezikuar serioz dhe mund të rrezikojnë seriozisht jetën e qytetarëve të Livoqit të Ulët prandaj sot kërkojmë rikonstruktimin e urës së këmbësorëve në vlerë prej 30.000 €.
Gjithashtu në projekt është i paraparë edhe projektimi i urës në Llashticë në vlerë prej 40.000 € kurse sa i përket fshatit Lladovë rikonstruktimi i urës në vlerë prej 4000 €.
Po ashtu të gjitha projektet të cilat ne i kemi pasur në dispozicion janë rregullimi i infrastrukturës në 3 fshatrat Pogragjë dhe Sllubicë faza e parë gjithashtu projekte si blerja e veturës për pacientët në dializë 60.000 €, fond për blerjen e librave në bibliotekë prej 20.000 €, trajtim të barabartë dhe dinjitoz për zjarrfikësit 36.000 €, blerjen e pompave të ujit në Vrapqiç 10.000 € dhe 3 të fundit janë funksionalizimi i ujësjellësit në Pogragjë, Llashticë dhe Lladovë.

Riad Rashiti: sot është një seancë e rëndësishme një seancë ku përcaktohen prioritetet e qeverisjes komunale të vitit 2026 sigurisht që kjo seancë nuk do të mund të ishte e rregullt duke i marr parasysh zhvillimet të cilat kanë qenë në vitin e kaluar.
Më vjen keq që edhe në këtë seancë nuk ka seriozitet për të diskutuar një çështje kaq të rëndësishmë për komunën e Gjilanit sepse vet mënyra qysh u prezantua nga i pari i komunës flet në këtë mënyrën qysh ka kaluar shkel e shko pa asnjë analize serioze, pas asnjë analizë profesionale, pa caktuar asnjë prioritet të Gjilanit, vendbanimeve, të fushave të caktuara apo të sektorëve që vërtetë kanë nevojë për fokus më të madh të punës së kësaj qeverisje komunale.
Ne po e shohim që ky material që na është dërguar si anëtarë të kuvendit komunal ka mangësi të mëdha dhe ne kërkojmë sot përveç vërejtjeve tona, sugjerimeve tona kemi edhe pyetje lidhur me shqetësimet tona që kemi pa në këtë material.
Ne kemi pa dërgime të tabelave financiare dhe projekte të propozuara por ka shumë mangësi edhe në ato që janë ofruar.
E kemi pa edhe një dokument të rëndësishëm  që quhet qarkorja buxhetore e vitit 2026 që është dërguar nga Ministria e Financave dhe nga ministri Hekuran Murati që u është dërguar të gjitha komunave të Kosovës në këtë rast edhe kryetarit të komunës e cila po shihet se nuk është marr parasysh sepse nuk janë përcaktuar prioritetet sipas asaj qarkore, sipas asaj kërkese  të ministrisë, nuk janë zbatuar kriteret që kanë të bëjnë me planifikimet  e buxhetit komunal për vitin 2026.
Në këtë buxhet po shohim vazhdimin apo kemi me pa fatkeqësisht  pa dëshirën tonë vazhdimin e  kaosit financiar që ka me qenë edhe këtë vit, keq menaxhimin e parasë publike, shkeljeve serioze në prokurim, shkeljen e ligjeve dhe rregulloreve e udhëzimeve administrative që burojnë nga sektorët e ministrive të qeverisë dhe fatkeqësisht jemi të bindur që do të vazhdon një krizë  financiare që punëtorët në sektorin e administratës dhe ato që i kemi pas projekte të filluara dhe që nuk po shohim rrugë të përfundimit të tyre për vite me radhë dhe me një fjalë po e  shohim një dështim të vazhdimit të kësaj qeverisje e cila e ka marr besimin e qytetarëve ku uroj që të ndryshoj qasje.
Krejt këto që po i themi nuk janë akuza që e kemi për qëllim për ta penguar punën që ësht dashtë të kryhet nga qeverisja aktuale por të gjitha këto që i kemi ngrit janë të argumentuara, të dokumentuara edhe në raportet e auditorit të përgjithshëm kombëtar të Kosovës edhe në raportet financiare që fatkeqësisht jemi në vitin 2026 por raporti i vitit 2024 nuk është dhënë në kuvendin komunal vitin e kaluar e njëkohësisht as  raporti i auditorit i cili ka konstatuar dhjetëra shkelje të rënda ligjore dhe procedurale, keqpërdorime të shumta dhe kryetari i komunës ka heshtur ku ato gjëra janë serioze dhe  shqetësuese dhe janë të dëmshëm për komunën dhe qytetarët e Gjilanit.
Ne sot nuk po flasim si PDK me hamendësime por e kemi analizuar rresht për rresht secilën fjali, secilën propozim që ka ardhur për miratim në këtë seancë.
Propozim buxheti i cili sot është pranë nesh flet se  nuk i ka respektuar disa prej këtyre gjërave.
E para në këtë buxhet nuk po i shohim projektet të cilat kanë nis në vitet e kaluara dhe kanë mbet të papërfunduara që kanë pas planifikim edhe ne vitin 2024 dhe në 2025.
Unë e dua një përgjigjje a i keni anuluar ato projekte tërësisht apo çka po ndodh me to?
Në propozim buxhet nuk po e shohim asnjë euro të obligimeve të papaguara që janë milionëshe, nuk e di a doni ta vazhdoni krizën e njëjtë kur planifikoni projekte sa për ti paraqitur para qytetarëve se ju kemi ambicie dhe synime për ta zhvilluar komunën por në anën tjetër nuk keni mujtë për ti realizuar as në vitin e kaluar për shkak të përmbaruesve që kanë marr miliona euro nga llogaritë e komunës.
Pra ju po vazhdoni me keq planifikim po vazhdoni mos me i parapa projektet e nisura po vazhdoni mos me i pa borxhet që do t’ju ngulfasin edhe këtë vit dhe do ti lëni qindra punëtorë pa paga, do ti lëni operatorët ekonomik pa pagesa, fatura që i keni pa paguar edhe sot.
Nuk e keni respektuar planifikimin e projekteve  kapitale  që është një prej aspekteve ligjore dhe kritereve që është dashtë me i pas parasysh.
Në të gjitha komunat e Kosovës përqindja është e lartë e planifikimit ndërsa Gjilani i ka 16%.
Asnjëherë s’ka qenë përqindja më e ulët te investimet kapitale në Gjilan se sa kësaj here 2 milionë € janë më pak se në vitin 2025.
Secila komunë e ka dyfishin e planifikimit të buxhetit përveç Gjilanit sepse e kanë rritë buxhetin dhe investimet kapitale e në Gjilan ndodh e kundërta. 
Nëse flasim për grantet e qeverisë te shëndetësia nuk është përfituar asnjë euro grant për personat e aftësi të kufizuara ndërsa komunat e tjera i kanë nga 200.000 € të planifikuara.
Kjo nuk është fjalë por është e dokumentura në tabelat që janë paraqitur nga kryetari i komunës.
Kur flasim në investime në shëndetësi janë zero euro ku unë jam prej vitit 2007 aktiv dhe asnjëherë nuk e di që ka ndodh zero euro planifikim për investime kapitale shëndetësia.
Kisha dashtë një përgjigjje nga kryetari i komunës?
Keni planifikuar 2.3% investime kapitale në arsim e nëse flasim për vendbanimet ne po e shohim që fshatrat e mëdha shumica prej tyre po vazhdojnë të diskriminohen në investime.
Zero euro në Velekincë, zero euro në Llashticë, pak investime në Zhegër, ndërsa në rrugë të qytetit të Gjilanit janë planifikuar më pak se 400.000 €. 
Nëse kthehemi tek të hyrat në vend se të kemi të hyra të planifikuara buxhetore vetanake nga taksat, nga tatimi sepse komuna po zhvillohet po rritet  ju e keni planifikuar rënien apo zvogëlimin e të hyrave vetanake.
Psh te DSHPIB i keni ulë të hyrat si mundësi që është dashtë me qenë rritje keni lëshuar me apo pa procedura ju e dini në ankand apo pa ankand ju e dini shokëve, miqve, familjarëve, aktivistëve keni lëshuar qindra leje të paligjshme.
A janë të regjistruara si të hyra që kanë me qenë në vitin 2026 ?
Ne si PDK kemi propozuara 1 milionë euro për varrezat e qytetit këtë vit janë 286.000 € kjo tregon që as se keni pas seriozisht, as se keni nis 2 vite radhazi.
Kërkesa e parë është që të shtyhet kjo seancë të planifikohet mirë që të përfshihen projektet të cilat ju i keni nis dhe nuk i keni përfunduar.
kërkesa e dytë është që të përfshihen në buxhet obligimet e papaguara të komunës së Gjilanit sepse shpenzimet e përmbarimit me procedura gjyqësore po e rëndojnë barrën e madhe që e ka komuna e Gjilanit ndaj borxheve.
Kërkesa e tretë të përfshihen secili vendbanim, secila lagje të përfshihen investime dhe mos të ketë diskriminim të atyre vendbanimeve të cilat vazhdojnë për vite të tëra.

Nazim Gagica: pra ne vimë nga një legjislaturë e kaluar jo funksionale por që tani në një legjislaturë të thirrur që në mbledhjen e parë që nuk krijon kushte   minimale të punës.
Ky ambient këtu ku jemi në këto hapësira ku më tepër jemi pengesë  për institucionet e vendosura në këtë objekt se sa që jemi duke ofruar shërbim qytetar për shkak të kushteve të cilat po përballemi.
Sot në vendet më të zhvilluara demokratike do të duhej që të jetë festë sepse po miratohet dokumenti më i rëndësishëm, sot po vendoset për jetën e qytetarëve për 3 vitet e ardhshme andaj sot është dashtë të jetë festë dhe kudo është festë edhe sot këtu kemi të bëjmë me një buxhet kemi të bëjmë me jetën e qytetarëve por që në këtë dokument ne si AAK as nuk kemi ndryshuar mendje as nuk kemi ndryshuar qëndrim nga ajo që e kemi thënë edhe vitin e kaluar lidhur me buxhetin pra e them që në fillim qartë.
Ne do ta votojmë këtë buxhet ashtu siç e kemi votuar e kemi përkrah edhe vitin e kaluar jo pse është buxhet më i mirë jo pse na bind por sepse nuk guxojmë që qytetarët të jenë peng i vonesave të papërgjegjësisë dhe improvizimeve dhe nuk guxojmë që buxhetin dokumenti si akti më i lartë i vendimmarrjes së kësaj legjislature të jetë një instrument ku ballafaqohet pozitë e opozitë dhe ku bëhet garë se kush po triumfon në aspektin politik.
Pra ne edhe pse votojmë jemi pro buxhetit ky buxhet ka edhe defekte serioze administratë e kryer dhe jo zhvillimore pra me 14 milionë në vitin 2025 shkon në 19 milionë apo 31 milionë nga granti i përgjithshëm dhe kjo tregon për një zgjerim të administratës dhe jo rritje të shërbimeve.
Pra kemi buxhet për zyre dhe jo buxhet për shërbime ku buxheti për shëndetësi rritet shumë pak ku kemi një stagnim real, arsimi rritet ngadalë pa program reformues ku kemi diku 300.000 € për tabela të mençura.
Nuk ka reformë cilësore, vizion afatgjatë pra shkollat nuk rregullohen vetëm me tabela të mençura por duhet reformë, dhjetëra projekte, ndërtim rrugësh, rregullim rrugësh, kanalizimet pra nuk kanë një lidhje në mes veti pa master plan dhe i pa afatgjatë.
Ky buxhet nuk ndalet në rrugën Ali Huruglica tek banorët që janë prej vitit 1970 jetojnë në baltë dy rrugë më tutje kalon ky buxhet ndalon tek një familjar me një gjatësi 230 metra me sinjalizim.
Pra shtrohet pyetja kush po planifikon për këtë buxhet po planifikojnë institucionet, po planifikojnë kuvendarët sepse ne e dimë që pjesëmarrja në hartimin  e buxhetit është mëse e nevojshme që të vijë nga qytetarët por jo nga dilerët e votave.
Si ka mundësi që në një lagje del një qytetar dhe shkon u thotë banorëve votoni se unë do t’ju shtroj këtë rrugë.
Është e turpshme pra orientimet e projekteve planifikimi i këtij buxhetit bëhet atje dikund.
Tek shpenzimet  kapitale kemi rënie dhe kemi rritje të pa pritur në vitin 2028 shkon në 10 milionë pra e mos të flasim tek të hyrat.
Qysh ka mundësi që në vitin  2025 grumbullimi i të hyrave të jetë 6 e diçka milionë dhe planifikimi për vitin 2026 grumbullimi i të hyrave të zvogëlohet për 1 milionë?
Nëse ka ekspert të numrave këtu ekonomist që ma dëshmon një planifikim të drejtë dhe në proporcion me nevoja të qytetarëve unë do të përgjigjem si të doni.
Rënia e grumbullimit të të hyrave tregon që nuk kemi investime nuk kemi zhvillim në mjedisin e biznesit dhe nuk kemi biznese të reja.
23 milionë shkojnë për paga dhe mëditje kjo i bie q po merremi me menaxhim  të përditshëm kjo i bie që administrata komunale veç është kah mirëmbahet dhe po zgjerohet.
Sot e pash një konkurs në shkollën Mulla Idrizi për sekretar paramendojeni se sa nxënës ka ajo shkollë dhe a ka nevojë për sekretar?
Sidoqoftë me këto vërejtjet tona ne e përkrahim këtë buxhet por në aspektin profesional nuk mundemi me mbrojt këtë buxhet por po i themi për hir të qytetarëve dhe për hir të nevojave.

Naser Arifi: partia Guxo në parim e përkrah projekt buxhetin për vitin 2026 por i ka edhe disa kërkesa në projektin aktual që është propozuar.
Është rruga te bunari në Dobërqan, rruga Lagjja e Bunjakëve, Lagjja .................... në Malishevë që e lidh Mireshin e vogël dhe Malishevën dhe rregullimin e Parkut të dëshmorit Mulla  Nysret  Hajdari.
Besoj se pas konsultimeve do të hynë propozimet tona në projektbuxhetin e vitit 2026.

Muhadin Haziri: në këtë buxhet po i shohim se si është bërë shpërndarja e granteve qeveritare për administratë.
Po shihet se ka rritje te granti i përgjithshëm prej 12.83, në shëndetësi 0.22%, arsimi ka një rritje prej 2.27% të hyrat vetanake kanë një rënie 5.15% në bazë të parashikimeve këtu në kornizën ......... është duke munguar buxheti  i planifikimit për vitin 2025 buxhet i ekzekutuar sepse në të ardhmen mundet edhe të ndryshoj.
Tek të hyrat vetanake po shohim se kemi rënie mirëpo ajo është se vjen se në vitin 2025 nuk do të thotë që në periudhën e muajit të XII ................................... ti paraqesim edhe inkasimet të cilat kanë qenë.

Sami Ahmeti: në fillim kërkoj nga kryetari i komunës  që ta hap shkollën në Zhegovc e dini se si është përgatit skenari ku janë thyer xhamat e shkollës.
Dua ti paraqes disa kritere te buxhetit nga granti i përgjithshëm të cilat janë nda mjetet granteve të përgjithshme investimeve.
Në arsim granti nuk i plotëson kriteret për paga në vitin 2025 norma të pagave kanë qenë të pambuluara 310 norma ndërsa janë rritur edhe 400 norma.
Po e pyes kryetarin ku i ka te hollat për bulevardin?
Në shëndetësi ku e keni lënë QMF në Fidanishte?
A e keni kthyer ambulantën në Uglar?’
Kërkesë e imja është që punëtorët në dializë komuna e Gjilanit të bën transferin e tyre.
A është filluar shtëpia Muze në Zhegovc dhe kërkoj të ndahen 17.000 € për fotografi të dëshmorëve të komunës së Gjilanit për shtëpinë Muze në Zhegovc?

Fitim Guda: nuk është dëgjuar diskutimi.

Fatos Ramadani: si banor i lagjes Balec dua ta paraqes këtë kërkesë lidhur me ndarjen e mjeteve buxhetore për projektin e sheshit mbi lumin Mirusha.
Ky projekt paraqet një ndërhyrje me rëndësi të veçantë urbane dhe publike si për banorët e lagjes Balec ashtu edhe për qytetin në përgjithësi.
Duke pasur parasysh që projekti është i stërzgjatur dhe se ekziston nevoja për fillimin e punimeve të mbetura si dhe realizimi i punimeve shtesë kërkoj ndarjen  e mjeteve në vlerë prej 200.000 € për përfundimin e pjesës në veri.
Ndarja e këtyre mjeteve do të mundëson kompletimin funksional të sheshit duke përmirësuar hapësirat publike si dhe sigurinë e cilësinë e jetës për banorët tanë.

Liresë K. Ibrahimi: pse një fshat me mbi 5000 banorë siç është Velekinca të mos përfshihet fare në buxhet ku fshati Velekincë ka mungesë të këndit të lojërave, 50 rrugë të paasfaltuara e shumë kërkesa të tjera që kryetari i këshillit Velekincë nga viti 2021 ka dorëzuar dhjetëra kërkesa dhe asnjëherë nuk kemi marr përgjigjje pozitive gjë e cila është anashkaluar për 4 vite dhe ende po vazhdohet të anashkalohet.  
Unë nuk mund ta mbështes një dokument i cili e përjashton në mënyrë të veçantë një pjesë të qytetarëve dhe e legalizon pabarazinë në mes tyre.
Andaj kërkoj që të ndahet një shumë rreth 200.000 € për fshatin Velekincë për disa rrugë të cilat janë të nevojshme të cilat nuk janë vetëm problem komoditeti por edhe çështje sigurie publike dhe dinjiteti qytetar.

Burhan Isufi: ajo çka dua të them është se në fshatin Zhegër nuk është investuar tash e sa vite dhe prioritetet të cilat kanë qenë nuk është ndërtuar shtëpia e kulturës nuk është ndërtuar as eehe një shkollë apo fushë sportive e cila ka qenë donacion në vlerë prej 60.000 € nga Usaidi prandaj ajo që dua të them është se nuk dua që Zhegra të jetë kalkulim  i debateve të brendshme ku nuk paraqitet asnjëherë  në planin buxhetor.
Lidhur me çështjen e ndërmarrjes stacioni i autobusëve në Gjilan a keni menduar ndonjë buxhet për financa për arsye se prej fillimit të ndërtimit të ri ndërmarrja nuk kanë një gjendje të mirë financiare.

Muhadin Haziri: nëse përmenda emër unë e tërheqi në raport me Burhanin unë fola në emër të pushtetit ku e  përmenda z. Bajram Isufi sepse edhe ky ka qenë pjesë e këtyre takimeve që lidhen me kërkesa.

Gresë Avdiu: unë i kam 3 propozime konkrete  dhe të nevojshme për qytetarët  të cilat janë: rregullimin e infrastrukturës së ujërave të zeza dhe shtratit të lumit në fshatin Përlepnicë, vendosjen e sistemit të kondicionimit në Bibliotekën e qytetit dhe rregullimin dhe asfaltimin e rrugës Nazmi Hoxha në qytet.

Bujar Nevzati: nuk e pata në plan të dal dhe të flas por më detyroi kryesuesja të dal këtu qe ta tërheq vërejtjen të tregoj që ne ty të kemi kryesuese dhe jo mësuese.
Lëri më shumë hapësirë opozitës që të flasin se pozita e ka më të lehtë që të komunikoj me kryetarin.
E dyta kërkoj që ta ndërroni këtë vend se pas 26 viteve me ardhën këtu në këtë far salle me mbajtën ku nuk ka as kushte elementare me mbajtën takimin është për keqardhje.
Unë po ju jap një propozim konkret e kemi Teatrin e qytetit nuk e pengojmë teatrin se e kemi njëherë në muaj një seancë po kemi edhe variante tjera.
E treta nuk dua ti përmendi ato që u thanë por edhe unë kërkoj që këto propozime të kandidatëve që i dhanë këtu mendoj se janë konkrete.
Ne nuk jemi këtu të zgjedhur vetëm për një fshat apo vetëm për një lagje të qytetit por jemi të zgjedhur për gjithë qytetarët e komunës së Gjilanit dhe për gjitha hapësirat.

Krenare L. Kqiku: meqenëse nuk kemi diskutime të tjera kërkoj një pauzë 5 minutëshe që të konsultohemi për propozimet konkrete që i kemi marr.

Alban Hyseni: unë po ju njoftoj shkurt për ato që u dakorduam në takim me subjektet politike.
Për kërkesat e LDK-së patëm 20 kërkesa prej tyre 18 janë në emër të grupit dhe 2 janë nga këshilltari Muhadin Haziri.
Jemi dakorduar që për parkun Dardania dhe për parkun në Miresh  nga partia Guxo do ti fillojmë për renovim, kontratat për projektim të parqeve ndërkohë që për asfaltimin e rrugëve Islam Islami, rregullimin e trotuarit në Livoq të Ulët, urën në Llashticë, jemi dakorduar që të hynë në kuadër të buxhetit.
Poashtu jemi dakorduar që të bëjmë edhe fondin për shtëpinë Muze të dëshmorit Pajazit Ahmeti ta mbështesim si kuvend vetëm se këtu duhet ta mbështesim përmes thirrjes publike që hapet si thirrje e veçantë për organizata e dalura nga lufta.
Ndërkohë jemi dakorduar poashtu edhe për rrugën që është kërkuar nga z. Haziri për fshatin Stanqiq dhe për projektin Zhegër, Terziaj i cili është një vlerë prej 300.000 € që të ridestinohet në kërkesat e këshillit të fshatit të cilat i kemi marr së bashku.
Këto kërkesa sa për sqarim 20 kërkesa në total 8 po inkorporohen në buxhet në vlerë prej 764.000 € ndërkohë që për kërkesat tjera janë parashtruar nga PDK –ja që janë varrezat e qytetit dhe disa të tjera jemi dakorduar që ose në bartje të buxhetit në muajin shkurt të rritet  buxheti për projektin e varrezave ose të shohim mundësinë që tash kur ta bëjmë planifikimin në javën e ardhshme me DBF-në të rrisim vlerën e këtij projekti sepse këtu pajtohemi të gjithë besoj se projekti i varrezave ka nevojë urgjente në komunë.
Poashtu ju njoftova që kontratën për mirëmbajtje rreth rrugëve të cilën tash e kemi përfunduar procesin e tenderimit që është një vlerë prej 2.5 milionë € të cilën nuk kemi mujtë me nënshkru me të vetmen arsye që nuk kemi pas buxhet për vitin 2025.
Për zjarrfikësit në 31 dhjetor që e kemi pas te stacioni i zjarrfikësve bashkë me drejtorin për DMSH i kemi njoftuar zjarrfikësit vullnetar  të cilët nga 250 tashmë marrin mbi 400 € pagë që edhe për këtë vit janë planifikuar 150 € shtesë për pagat e tyre që të mund të nivelizohen deri diku me zjarrfikësit e rregullt.
Ky është rezultati i takimit që kishim dhe shpresoj dhe uroj që edhe votimi të jetë i po të njëjtit nivel.

Me 33 vota për miratohet Buxheti për vitin 2026.

2. Emërimi i Nënkryetarit të Komunës për Komunitete

Alban Hyseni: për nënkryetar të komunës për komunitete propozoj dr. Kadir Hyseinin.

Krenare –Latifi Kqiku- Bazuar në dispozitat ligjore në fuqi për emrimin  e Nënkryetarit të Komunës pë Komunitete duhet të votojnë shumica e anëtarëve të Kuvendit të Komunës që janë prezent dhe votojn si dhe shumica e anëtarëve të pranishëm që i përkasin komuniteteve jo shumic.
 Ju lutem që me ngritje dore të deklaroheni se kush është për proozimin e Kryetarit të Komunës që z.Kadir Hyseini të emërohet Nëkryetarë i Komunës pë Komunitete.

Nga sekretaria kemi rezultatin se me 33 vota për, asnjë kundër dhe asnjë abstenim, Kadir Hyseini emërohet Nëkryetar i Komunës për Komunitete.

Atëher ju lutemi që anëtarët e Komunitetev joshumic me ngitje dore të deklarohet për propozimin që Kadir Huseini të emrohet NëKryetar i Komunës pë Komunitet;

Nga sekretaria kemi konfirmimin se nga dy anëtarët që i përkasin Komiteteve joshumic, prezent është vetem anëtari i Komunitetit turk, z.Renan Imami i cili ëdhe  voton për propzimin që Kadir Huseini të emërohet Nëkryetar i Komunës për Komunitete.

Ju faleminderit pë kontributin tuaj në kë mbledhje dhe shihemi në mbledhjen e radhes



Procesmbajtësja							Kryesuesja e KK Gjilan
______________							_____________________
Arbëresha Ismajli							Krenare Latifi Kqiku

